
LÄBEWÄSE AM SCHTRAASSERAND

« Baby, hüt chann ich nüd frääse ich ha die Asiatisch »

A. Pozzi

Immar vorWainachta khömmand Schpiil-
waara-Khatalöög ussa. I lääsa dia khoga
gäära. Was as für üüsarni Goofan afengs

gee tuat! Iisabaana sind gad a paar Sitta
voll apbildat. Vu dar aifahha Lokhi bis

zum topplata roota Pfiil, Trolliböss mit
Obarlaitig und für Maitla sogäär Khindar-
Wäschmaschinna Laubsäägalikhäschta
sind nümma modärrn - laidar. Darfür

hanni aNöühait entteckht: Atom-Physik-
Lehrkasten, für 13-1 7jährige.
Wissenschaftlich aufklärende Versuche über
Atome und Radioaktivität. Enthält
Geigerzähler, Spinthariskop, usw. - Dar
Giigarzellar hätt no iina mööga, das

Schpintariskoop hätt mi abar, wia ma
said, varrissa.
<skoop> hätt, wian i no uss dar Schual
häära waiß, aswas mit <sichtbarmahha>
ztua. Mit demm Schpintariskoop sötti man
also dSchpinnarej vu dar hüttiga Mensch-
hait sichtbar mahha khönna. dSchpinnarej

vu üüsaram Atoom-Zittaaltar.
Noch miinara Mainig bruueht ma zum
das zgsähha khai Inschtrument. Ma muaß

nu dZittiga lääsa. Zum Bejschpiil: dFran-
zoosa hend bej dar Holzvarzuckharig
Ems/Domat viar Tonna Schwäärs Wassar

pschtellt. Dia schwizzarisch Reakh-
tcor A.G. Würalinga pschtellt iarnas
Schwäära Wassar zAmerikha deena.
Warum? I waiß as nitta. Aso na Schtumpf-
sinn khama nitt amool mitama Giigarzellar

ussabringa. Villichtar abar mitam
Schpintariskhoop

